
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২২
বিপ্লবী সুভাষচন্দ্র



করিয়া সাম্রাজ্যবাদের বিরুদ্ধে সংগ্রামে কংগ্রেসও ঐ সকল দল বা প্রতিষ্ঠানের সহিত সহযোগিতা করিবে ইহাই সুভাষচন্দ্রের ইচ্ছা ছিল। কংগ্রেস সমাজতন্ত্রীদল সম্বন্ধে তিনি বলেন: “সম্প্রতি কংগ্রেসের অভ্যন্তরে “কংগ্রেস সমাজতন্ত্রীদল” গঠন সম্পর্কে বহু বিতর্ক হইয়াছে। আমি কংগ্রেস সমাজতন্ত্রীদলের পক্ষে ওকালতি করিতেছি না—আমি এই দলের সভ্য নই। তথাপি আমি বলিব যে, এই দলের সূচনা হইতেই এই দলের সাধারণ আদর্শ ও কর্ম্মনীতিতে আমার সম্মতি আছে। প্রথমতঃ, বামপন্থী কর্ম্মী ও সংগঠন সমূহের একটি দলে সুসংহত হওয়া বাঞ্ছনীয়। দ্বিতীয়তঃ, বামপন্থী দল সৃষ্টির সুসঙ্গত কারণ তখনই থাকিতে পারে, যখন ঐ দল সমাজতান্ত্রিক নীতি গ্রহণ করে। কিন্তু “কংগ্রেস সমাজতন্ত্রী দল” অথবা অনুরূপ কোন দলের কংগ্রেসের “বামপক্ষ” হিসাবে কার্য্য করা উচিত। যদিও সমাজতন্ত্র আমাদের বর্ত্তমানে প্রত্যক্ষ সমস্যা নহে, তথাপি, স্বাধীনতালাভের পরে দেশে সমাজতন্ত্র প্রতিষ্ঠা করিতে হইলে, দেশকে প্রস্তুত করিবার জন্য সমাজতান্ত্রিক প্রচার কার্য্য প্রয়োজন। সমাজতন্ত্রে বিশ্বাসী ও সমাজতন্ত্র প্রতিষ্ঠাকামী “কংগ্রেস সমাজতন্ত্রী” দলের মত এইরূপ একটি দলই শুধু এইরূপ প্রচার কার্য্য চালাইতে পারে।”

 এখানে সুস্পষ্টভাবে এই মতই ব্যক্ত হইয়াছে যে, স্বাধীনভারতের সমাজ ও রাষ্ট্রব্যবস্থায় সমাজতান্ত্রিক নীতিই অনুসৃত হইবে। সংগ্রামাত্মক কর্ম্মপন্থায় আস্থাশীল ও সমাজতন্ত্র প্রতিষ্ঠাকামী কংগ্রেস সমাজতন্ত্রীদলকে তিনি অভিনন্দিত করেন— এই দল গণ-বিপ্লব ও সংগ্রামশীল মনোভাবের প্রতীক হইবে। সমাজতন্ত্রের ভিত্তিতে সমাজ ও রাষ্ট্রের পুনর্গঠনকল্পে প্রচারকার্য্য চালাইবার অন্য সমাজতন্ত্র বাদে বিশ্বাসী এইরূপ একটি সংগঠনের প্রয়োজনীয়তা অপরিসীম। সুতরাং এই প্রতিষ্ঠানকে স্বীকার করিয়া না লইলে কংগ্রেস গণতন্ত্রের প্রতি বিশ্বাসভঙ্গের অপরাধে অপরাধী হইবে। গণতন্ত্রের মূলনীতি রক্ষার প্রচেষ্টায়ই সুভাষচন্দ্রের সহিত কংগ্রেস

		 এই পাতা শেষ সম্পাদিত হয়েছে ১১:০৬টার সময়, ২ জানুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

